
പതിനാറാം ധനകാര്യ കമ്മീഷന്‍

ചോദ്യം ഉത്തരം

ശ്രീമതി കെ. കെ. ശൈലജ ടീച്ചർ ,
ശ്രീ വി ജോയി,

ശ്രീ. സി. എച്ച്. കുഞ്ഞമ്പു,
ശ്രീ. എച്ച്. സലാം

ശ്രീ കെ എൻ ബാലഗോപാല്‍
(ധനകാര്യ വകുപ്പ് മന്ത്രി)

(എ)

പത്താം ധനകാര്യ കമ്മീഷന്‍ കാലയളവില്‍നിന്നും
പതിനഞ്ചാം ധനകാര്യ കമ്മീഷന്‍ കാലയളവിലെത്തി

നില്‍ക്കുമ്പോള്‍ കേന്ദ്ര നികുതിയില്‍ സംസ്ഥാനത്തിന്

അനുവദിച്ച വിഹിതത്തില്‍ ഉണ്ടായിട്ടുള്ള കുറവ്
എത്രയാണ്; വ്യക്തമാക്കുമോ;

(എ) ഓരോ കേന്ദ്ര ധനകാര്യ കമ്മീഷന്‍ അവാര്‍ഡ്
വരുമ്പോഴും കേന്ദ്ര നികുതി വരുമാനത്തിന്റെ

ഡിവിസിബിള്‍ പൂളില്‍ നിന്നും കേരളത്തിനുളള

വിഹിതം കുറഞ്ഞുവരികയാണ്. പത്താം ധനകാര്യ
കമ്മീഷന്‍ കാലയളവില്‍ (1995-2000) 3.875
ശതമാനമായിരുന്ന നികുതി വിഹിതം പതിനഞ്ചാം
ധനകാര്യ കമ്മീഷന്‍ കാലയളവില്‍ (2021-2026)
1.925 ശതമാനമായി കുറഞ്ഞിട്ടുണ്ട്.

(ബി)
ധനകാര്യ കമ്മീഷനുകളില്‍നിന്നും അര്‍ഹിക്കുന്ന
പരിഗണന ലഭിക്കാത്ത പശ്ചാലത്തില്‍ സംസ്ഥാനം

നേരിടുന്ന പ്രശ്നങ്ങള്‍ പതിനാറാം ധനകാര്യ
കമ്മീഷന്‍ മുമ്പാകെ സമഗ്രമായി അവതരിപ്പിക്കാന്‍
കഴിഞ്ഞിട്ടുണ്ടോയെന്ന് അറിയിക്കുമോ;

(ബി) 2026-2031 കാലയളവിലേക്കുളള ശിപാര്‍ശകള്‍

തയ്യാറാക്കുന്നതിന്റെ ഭാഗമായി 2024 ഡിസംബര്‍ 8
മുതല്‍ 10 വരെയുളള തീയതികളില്‍ പതിനാറാം
ധനകാര്യ കമ്മീഷന്‍ സംസ്ഥാനം സന്ദര്‍ശിച്ചിരുന്നു.
പ്രസ്തുത സമയത്ത് കേരളത്തിന്റെ ആവശ്യങ്ങള്‍

നേരിട്ടും മെമ്മോറാണ്ടം മുഖേനയും കമ്മീഷന്‍ മുമ്പാകെ
അവതരിപ്പിച്ചിട്ടുണ്ട്.

(സി) സംസ്ഥാനത്തിനുള്ള വിഹിതത്തില്‍ കുറവ്
വരുത്തുന്നതിന് ഇടയാക്കിയിട്ടുള്ള പതിനഞ്ചാം
ധനകാര്യ കമ്മീഷന്‍ മാനദണ്ഡങ്ങള്‍

എന്തൊക്കെയാണ്; ഇവ തിരുത്തണമെന്ന്

ആവശ്യപ്പെട്ടിട്ടുണ്ടോ; വിശദമാക്കുമോ?

(സി) ജനസംഖ്യ 2011 (15%), ഭൂമിശാസ്ത്ര വിസ്തീര്‍ണ്ണം
(15%), ഫോറസ്റ്റ് & എക്കോളജി (10%), ഏറ്റവും
ഉയര്‍ന്ന പ്രതിശീര്‍ഷ വരുമാനത്തില്‍ നിന്നുളള ദൂരം
(45%), റവന്യൂ പ്രയത്നം (2.5%), ഡെമോഗ്രാഫിക്
പെര്‍ഫോര്‍മന്‍സ് (12.5%) എന്നീ മാനദണ്ഡങ്ങള്‍

പരിഗണിച്ചാണ് പതിനഞ്ചാം ധനകാര്യ കമ്മീഷന്‍
സംസ്ഥാനങ്ങള്‍ക്കുളള നികുതി വിഭജനത്തിനുളള

മാനദണ്ഡം തീരുമാനിച്ചത്. മറ്റു സംസ്ഥാനങ്ങളുടെ

നികുതി വിഹിതത്തില്‍ ക്രമാതീതമായ മാറ്റം വരാത്ത
വിധവും കേരളത്തിന് മെച്ചപ്പെട്ട വിഹിതവും

ലഭിക്കുന്നതിനായി ജനസംഖ്യ 2011 (32.5%),
ഡെമോഗ്രാഫിക് പ്രോഗ്രസ് (22.5%), ഏറ്റവും

ഉയര്‍ന്ന പ്രതിശീര്‍ഷ വരുമാനത്തില്‍ നിന്നുളള ദൂരം
(30%), ഭൂമിശാസ്ത്ര വിസ്തീര്‍ണ്ണം (5%), ഫോറസ്റ്റ് കവര്‍
(7.5%), പോപ്പുലേഷന്‍ ഡെന്‍സിറ്റി (2.5%) എന്നീ

മാനദണ്ഡങ്ങളുടെ അടിസ്ഥാനത്തില്‍ നികുതി

വിഭജനത്തിനുളള മാനദണ്ഡം തീരുമാനിക്കണമെന്ന്
പതിനാറാം ധനകാര്യ കമ്മീഷനോട്

ആവശ്യപ്പെട്ടിട്ടുണ്ട്.

സെക്ഷൻ ഓഫീസർ

